
     1a el 3 paĝoj    AŬSTRALIAJ ESPERANTISTOJ    Esperanto 世界语  04/05/23   AE 633

  

  

1a el 3 paĝoj    AŬSTRALIAJ ESPERANTISTOJ    Esperanto 世界语  04/05/23   AE 633 

Aŭstraliaj Esperantistoj 
Novaĵletero de Ĉiuj Aŭstraliaj Esperantistoj 

RETADRESE  AL ĈIU ESPERANTISTO EN AŬSTRALIO, NOVZELANDO KAJ PETANTOJ 

 Redaktoro Roger Springer  Provlegita de Franciska Toubale 
PLENUMITA 04/05/2023  Sescenttridektria eldono  (unua eldono 20/09/2011) 

Sendu novaĵojn, leterojn, fotojn, informojn al Roger Springer rogerspringer@tpg.com.au; 

XXxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxXxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxx 

 
Pasintaj „Aŭstraliaj Esperantistoj“ korektitaj atingeblas je la suba adreso 

Ctrl+klaku la veran ligilon)  http://aea.esperanto.org.au/australiaj-esperantistoj/?lang=eo 
Ĉirkaŭ unu semajnon post la ĝenerala elsendo, la korektitaj kopioj estas sendataj al AEA. (Sen #) 

 

            Esperanta Retradio  
Donas bonan ĉirkaŭ-5 minutan aŭskultadon kaj 
legadon ĉiun tagon     
KIEL MIKROPLASTAĴO PENETRAS EN LA CERBON 
01a de MAJ0 2023        Notu ke ne estas facila elekti el la bonaj programoj      

 

Surhavu vizaĝmaskon.  
Unu terno povas elŝpruci virusojn ĝis 8 metroj. 

Homoj protektas aliulojn per la surporto de vizaĝmaskoj.   
Nun oni kredas ke aeraj gutetoj estas la ĉefa maniero, per kiu homoj 

infektiĝas je la kronviruso.  Vi respondecas pri via sano, do portu maskojn.     

     Roger Springer 

 

3ZZZ … La elsendo de la 1a de majo 2023 enhavas kelkajn movadajn informojn, 

priskribon de la laboro de iu ukraino cele bele prezenti la mortintojn al la familianoj 

kaj priskribo de luna marsa pejzaĝo meze de Ruslando 
  www.3ZZZ.com.au aŭ www.esperanto.com.au  Franciska Toubale 

 

   Sendu viajn fejsbukajn Esperanto-novaĵojn ankaŭ al la Novaĵletero.      

La limdato por sendi kontribuaĵon al AE estas mardo en la vespero. Merkredo estas tro malfrua . 

Alternativaj Novaĵoj   https://www.greanvillepost.com/  https://titaniclifeboatacademy.org/  https://globalsouth.co/ 

 Mi skribis kelkajn vortojn pri nia samideano 

Tom O’Grady kiu espereble estas nun en la paradizo 

kun Ness, Hazel kaj Marcel.  

  Mi renkontis Tom kiam mi unue aliĝis BES 

antaŭ 30 jaroj! Li instruis Esperanton en la klubo 

lunde, tiam li havis longan barbon kaj rajdis 

motorciklon poste ŝoforis verdan ‘kombie’ aŭton. 

Kvankam li estis mallaŭta parolanto, li tamen havis 

fortajn opiniojn pri afero, ekzemple mi preskaŭ 

neniam aŭdis lin paroli angle dum kunvenoj, kaj kiam aliaj esperantistoj apud li angle parolis, li 

admonis “Ne krokodilu” Li ĉiam portadis dikan vortaron (plena Ilustrita) kaj 

surportadis  verdan stelon sur  sia ĉapelo kaj ĉemizo.  

  Krom Esperanto lin interesis arto, fotografado de naturo, bestoj kaj homoj. Li ĝuis la 

naturon kaj sovaĝejon, ĉu li tendumis aŭ ne, mi ne scias, mi imagas ke jes. Li estis 

vegetarano ĉar verŝajne, li tro amis bestojn por manĝi ilin kaj pro sia sano, li ne 

fumis tabakon, sed trinkis iomete da portovino.  Li estis bonkora talenta inteligenta 

homo kaj tre lerta esperantisto. Ĝis revido Tomaso!   Caroline  Turner

 

Brazilian Archbishop Dom Helder Camara,  

Kiam mi nutras la malriĉulojn, ili nomas min sanktulo, sed kiam mi demandas kial la 

malriĉuloj malsatas, ili nomas min komunisto." 

 

 Clementine, La edzino de kavaliro Winston, iom parolis kun 

stratbalaisto. "Pri kio vi tiel longe parolis?" demandis kavaliro 

Winston. 

 Ŝi ridetis, "Antaŭ multaj jaroj li freneze enamiĝis al mi." 

Churchill ridetis ironie, "Do vi povus esti la edzino de stratbalaisto 

hodiaŭ." 

 "Ho ne, mia amo", respondis Clementine, "Se mi edzigus lin, li estus 

la ĉefministro hodiaŭ. 

BONVENON AL NIAJ NOVAJ OZANOJ EL KIVILANDO 
 Estas tiom da famaj Novzelandanoj kiujn ni jam de longe 

fiere konsideras aŭstraliaj, ekzemple aktoroj Russell Crowe 

kaj Sam Neal (partnero de nia ABC ĉefa raportisto de 

politikaj aferoj, Laura Tingle), muzikistoj Neil Finn (Crowded 

House) kaj Keith Urban (edzo de 'nia' Nicole Kidman, kiu 

fakte naskiĝis en Honolulu), Oscar-gajninta film-direktoro 

Jane Campion.  Eĉ la fama 

kurcevalo Phar Lap naskiĝis sur 

la trans-tasmana Suda Insulo; mistere mortinta en Usono, lia koro 

ripozas en la Nacia Muzeo de Aŭstralio, kaj lia skeleto en 

Velingtono.  Kaj la ĉiele delica 

Pavlova (la meringa deserto, ne la 

dancistino) kiujn ni Pertanoj kredas 

estis unue kreita en hotelo en nia 

urbego, la karaj trans-Tasmananoj asertas esti ilia kreaĵo. 

 Sed estas ankaŭ centoj da miloj da (ni diru 'ordinaraj') 

Novzelandanoj kiuj loĝas inter ni, kontribuantaj multe al nia 

socio kaj ekonomio.  Ĝis nun por ili estis ege malfacile atingi 

civitanecon - eĉ por famulo kia Russell Crowe - sed nun, 

finfine, post kvar jaroj da loĝado en Aŭstralio ili rajtas peti, kaj 

ricevi, tiun civitanecon, kiu garantias ne nur Aŭstralian pasporton (taksata inter la dek plej bonaj 

en la mondo), sed ankaŭ ĉiujn avantaĝojn inkluzive de la jenaj rajtoj: voĉdoni, okupi publikan 

oficon, ricevi socialan asekuron, ricevi publikan edukadon, havi permanentan rezidentecon, ricevi 

konsulan subtenon kiam eksterlande, posedi teron, kaj, kompreneble okupiĝi pri 

dungado.   

 Kia ora, kaj bonvenon.        Vera.Payne  

 

    La Manlia Esperanto-Klubo    
La Manlia grupo kunvenas je 10.30 atm ĝis 12ptm la unuan kaj trian 

sabatojn de la monato   Unu taso da klubpagita kafo atendos vin.  

Ni renkontiĝas ĉe la oceana fronto kontraŭ la Restoracio Bluewater, Suda Stejno.                       

La 6a de Majo estos la unua sabato. Venu !            Roger Springer 02 9976 6320 

 
"En tempoj de universala trompo, diri la veron estas revolucia ago." George Orwell  

 

INSPIRA 
“Ne gravas kiom bela kaj bone ellaborita ĉerko povus aspekti, ĝi ne 

instigos deziron morti.” — Afrika Proverbo 
 


